
y
Editorial
Pressekonferenz
Rentrée syndicale SNE/CGFP 2023/2024

En guise d'éditorial nous publions ci-dessous le texte de la conférence de presse que nous avons tenue
le 20 septembre 2023 a I'occasion de la rentrée syndicale du SNE/CGFP,

1. Begréissung

Dir Dammen an dir Hare vun der Press, et freet mech,
iech alleguerten am Numm vum SNE/CGFP op eiser
Rentréespressekonferenz begréissen ze déerfen.

Dés Rentrée steet énnert engem besonneschen
Zeechen, wann ee bedenkt, dass am Oktober
d’Nationalwale sinn. Duerno wéerte mir da gewuer
ginn, wéi déi nei Regierung waert ausgesinn. Bleift alles
beim Alen oder kréie mir eng nei Regierung?

Kritt d’Educatioun en neie Minister oder bleift den
aktuelle Minister a sengem Amt?

Den SNE/CGFP waert am Virfeld vun dése Walen
natierlech keng Walrecommandatioun erausginn.
Genau weéi eis Mammenorganisatioun CGFP si mir
namlech politesch neutral an dofir maache mir och
keng Reklamm, weder fir déi eng, nach fir déi aner
Partei.

Mir als SNE/CGFP kénnen namlech mat jidderengem,
egal wéi eng Partei den Educatiounsminister stellt,
argumentéieren, debattéieren, streiden, a virun allem
konstruktiv zesummeschaffen. Dést huet
d’Vergaangenheet jo bewisen.

2. Walen an eise Froekatalog
un d’Parteien

Och wann den SNE/CGFP politesch neutral ass, wéllt
dat net heeschen, dass d’Politik, a virun allem
d’Bildungspolitik ons egal wér.

Dofir hu mir och am Virfeld e Froekatalog
zesummegestallt mat Constaten a Fuerderungen zu
enger ganzer Rei vun Themen a Sujeten, déi vu ganz
grousser Wichtegkeet fir déi zukunfteg Bildungspolitik
waerte sinn.

Eis Membere missten dése Froekatalog zesumme mat
den Antwerten och haut oder muer an der Boite hunn.

Mir sinn dovunner iwwerzeegt, dass eis Memberen dat
Dokument gewéssenhaft studéiere wéaerten an dann en
connaissance de cause hir Kraizer op de Walziedel
waerte maachen.

Den SNE/CGFP weéllt awer hei och en dréngenden
Appell un d’Politik maachen.

Et geet net némmen duer ze probéieren, Walen duerch
schéi Parolen a cool Sloganen ze gewannen. Nee,
d’Politik muss herno och dat émsetzen, wat se warend
der Walcampagne versprach huet, well soss gétt
d’Politik iergendwann net méi eescht geholl vun de
Bierger.

3. Wichteg Themen
fir den SNE/CGFP

Mee wat ass da wichteg fir den SNE/CGFP an zu wat
fir Themen hu mir de Parteie Froe gestallt?

Ouni elo am Detail op all Fro a Sujet wéllen anzegoen,
hu mir d’Parteien énnert anerem iwwert folgend Theme
befrot:

Eng Thematik war, wéi si de Beruff vum Enseignant
nees wéilte méi attraktiv maachen a virun allem wéi
d’Initialausbildung vum Schoulmeeschter an der Léierin
an Zukunft soll ausgesinn.

Fir den SNE/CGFP ass d’Situatioun kloer. An eis
Positioun si mer och amgaangen duerch eng
Publicitéitscampagne dem «grand Public»
matzedeelen.

1. Den SNE/CGFP fuerdert eng eenheetlech
Initialausbildung fir d’Enseignanten aus dem

Enseignement fondamental an der Voie de
préparation aus dem Enseignement secondaire
général.

2. WEéi soll dés eenheetlech Initialausbildung
ausgesinn?

a. Dés Initialausbildung soll op Masterniveau ugesidelt
sinn.

b. Sisoll énner Form vun engem
«3+2=Masterstudium» geschéien. Fir d’éischt sollen
d’Studenten also e Bachelor vun 3 Joer an duerno
e Master vun 2 Joer maachen. Innerhalb vun
désem «3+2=Masterstudium» sollen et dann 2
Optioune ginn:

Optioun 1 : E Bachelor an den
Erzéiungsweéssenschaften an duerno eng
Spezialisatioun op Masterniveau.

Optioun 2 : E Bachelor an engem Fach a Relatioun
mat der Schoul an duerno e Masterstudium an den
Erzéiungswéssenschaften.

Mee firwat féiert fir den SNE/CGFP da kee Wee
laanscht e Masterstudium fir d’Enseignanten?

Ganz einfach, well d’Defien an d’Uspréch an de leschte
Joren enorm zougeholl hunn a si wéaerten och an den
nachste Joren net ofhuelen.

D’Zukunft vun eise Kanner misst et der Politik dach
waert sinn, hir Bildung an d’Hann vun optimal

ausgebilten Enseignanten ze leeén. An eng
Initialausbildung op Masterniveau, esou wéi se schonn
a ville L&nner besteet, ass eben déi beschtmeéiglech
Ausbildung fir d’Enseignanten a liwwert hinnen deen
néidege Bagage, fir mat den haitegen an zukinftegen
Erausfuerderunge besser zurechtzekommen.

Mee wat soen dann elo déi grouss Parteien zu déser
Haaptfuerderung vum SNE/CGFP?

Léscht 1 - LSAP : D'LSAP schéngt sech nach keng
richteg Meenung zu eiser Fuerderung gebilt ze hunn. Si
schreiwen: « [...] le LSAP va étudier I'opportunité de
recruter a I'avenir des enseignants pour le fondamental
au niveau de master. »

Léscht 2 - DP : D’'DP féert, dass mat eisem
virgeschloene Modell vun 3+2 de Modell vum
Generalist a Fro gestallt géif ginn a pladéiert éischter fir
en 4+1 Modell op fraiwélleger Basis.

Léscht 3 — Déi Gréng : Ouni sech elo wélle ganz kloer
festzeleeén, fannen déi Gréng eis Piste vun engem
Masterstudium interessant, ginn awer ze bedenken,
dass dat natierlech budgetar Konsequenzen hatt. Och
misst eng Reform vun der Initialausbildung mat alle
Schoulpartner duerchdiskutéiert ginn.

Léscht 4 - CSV : Och d’CSV huet sech nach keng
faerdeg Meenung gebilt. Si verschléisse sech zwar net
enger Diskussioun iwwert e Rekrutement op
Masterniveau, sinn awer éischter der Meenung, dass

nach Diskussiounen am Virfeld misste stattfannen an
da muss ofgewaart ginn, wat do derbéi erauskénnt.

Dir gesitt, bei der Initialausbildung vun der Léierin a
vum Schoulmeeschter waerte mir no de Walen nach vill
Diskussioune kréien, mee den SNE/CGFP waert
sécher net vu senger Masterfuerderung ofwaichen.

Fir den SNE/CGFP ass et ndmlech kloer, dass och zu
Létzebuerg kee Wee laanscht eng Initialausbildung vun
der Léierin a vum Schoulmeeschter op Masterniveau
féiert.

An deem Kontext wélle mir nach eemol op eis grouss
ugeluechte Campagne fir d’Promotioun vum Beruff an
d’Eropsetze vun der Initialausbildung vum
Schoulmeeschter an der Léierin op Masterniveau
hiweisen, déi elo énnert anerem mat enger Serie vu
Podcasten op RTL PLAY an déi zweet Phase geet.

a) Eng weider Thematik an dem Froekatalog un
d’Parteie war dat éiwegt Thema Contingent a
Ressourcen an de Schoulen.

Och an deem Dossier ass d’Positioun vum SNE/CGFP
kloer :

Mir verlaangen, dass bei der Berechnung vum
Contingent de Klasseneffektiv vun 16 op 15 erofgesat
an den Impakt vum Indice social vun 20 op 25 %
eropgesat soll ginn.

Wat soen hei déi 4 gréisst Parteien zu dése
Fuerderungen?

Léscht 1 - LSAP : Hei ass d’Antwert vun der LSAP
ganz kloer: D'LSAP wéllt d’Klassegréisst net vu 16 op
15 erofsetzen, mee beim Indice social wére si méi
komproméssbereet a ware prett, defavoriséierte
Schoule méi Ressourcen ze ginn, awer némme wa se e
pedagogescht Konzept kénne presentéieren. Och war
et fir ’LSAP envisageabel, an Zukunft méi
spezialiséiert Léierinnen a Schoulmeeschteren an der
Scolarisatioun fir d’Kanner mat spezifesche Besoinen -
EBS anzestellen. D’LSAP schwétzt sech och fir en
zweeten Intervenant am Zykel 1 aus.

Léscht 2 - DP : Och d’DP ass net bereet, d’Gréisst
vun de Klassen erofzesetzen. Si sinn awer och bereet,
méi I-EBS anzestellen an och méi Ressourcen an den
Zykel 1 ze ginn.

Léscht 3 - Déi Gréng : Déi Gréng positionéiere sech
net zu der Klassegréisst, fannen awer eis Fuerderung,

fir den Impakt vum Indice social vun 20 % op 25 %
eropzesetzen, ganz raisonnabel. Och déi Gréng si
bereet, am Zykel 1 en 2. Intervenant anzesetzen.

Léscht 4 - CSV : Och d’CSV positionéiert sech net zu
der Klassegréisst, ass awer och bereet, d’Klassen aus
dem Zykel 1 nom Modell vun der Education précoce
mat engem Enseignant an engem Educateur
funktionéieren ze loossen. D‘CSV verschléisst sech och
net, de Mode de calcul vum Contingent de wierkleche
Besoinen unzepassen.

Beim Contingent ass et also esou, dass d’Parteien eng
gewésse Bereetschaft zu Ouverturé weisen, mee dass
och do nach Diskussiounsbedarf ass. Just bei dem
Funktionement vun den Zykel-1-Klassen mat engem
zweeten Intervenant schéngt et bei all de Parteien
Unanimitéit ze ginn an dofir ass et fir den SNE/CGFP
evident, dass ab der Rentrée 2024-2025 all d’Klasse
vum Zykel 1 nom Modell vun der Education précoce
misste funktionéieren.

Mee wat fir Sujete sinn dann nach wichteg fir de
SNE/CGFP?

b) Den SNE/CGFP fuerdert schonn zénter
Laangem eng Task-Force vu spezialiséiertem
Personal an eise Schoule fir d’Prise en charge
vu Kanner, déi a Schwieregkeete sinn

Jo, mir brauchen an eise Schoule genuch a gutt
forméiert Léierpersonal, fir eis Kanner beschtmeéiglech
ze encadréieren an ze férderen. Mee just mat méi
Léierpersonal eleng kréie mir déi komplex a schwiereg
Situatioun an eise Schoulen net an de Gréff.

Mir brauchen an all Schoul eng Preventiouns- an
Interventiounsstruktur, bestoend aus Spezialisten aus
verschiddenen Domainen, wéi zum Beispill
Educateuren, Infirmieren an Assistant-sociallen, fir
némmen déi ze nennen.

Dofir fuerdert den SNE/CGFP esou eng
Interventiounsgrupp — eng sou genannten Task-Force.

Dés Task-Force kéint direkt intervenéieren, wann et an
enger Klass brennt, fir dass den normalen Unterrecht
net gestéiert gétt. Dobéi geet et net dréms, dass den
Enseignant d’Verantwortung un déi Task-Force ofgétt,
mee éischter doréms, déi aner Kanner aus der Klass ze
schutzen, déi énnert esou Konflikter a Situatioune
leiden.

Dés Weidere kéint dés Task-Force bei der «Assistance
meédicale» bei Kanner, déi e «Projet d’accueil
individualisé (PAl)» hunn, intervenéieren.

D’Mise en place vu Preventiounsmesuré kéint och eng
Missioun vun déser Task-Force sinn.

Dést Personal géif d’'Betreiung vu verhalensopféallege
Schuler a vu Kanner, déi eng medezinesch Betreiung
brauchen, assuréieren.

Mir sinn eis sécher: Et géif déser Task-Force definitiv
net un Aarbecht feelen.

Mee wat soen déi 4 grouss Parteien do derzou?

Léscht 1 - LSAP : D'LSAP schéngt dés Fuerderung
matzedroen. Sie schreiwen an hirer Antwert: « [...] la
mise en place d'une équipe multidisciplinaire dans
chaque école est une priorité pour améliorer le
fonctionnement de l'inclusion. »

Léscht 2 - DP : Och d’DP schéngt do
Handlungsbedarf ze gesinn. Esou soll all Schoul nieft
dem I-EBS en A-EBS kréie, fir d’Kanner mat
spezifesche Besoinen ze énnerstétzen. D’'DP
verschléisst sech och net, weidert Personal direkt un
d’Schoulen ze affektéieren.

Léscht 3 - Déi Gréng : Och déi Gréng schéngen do
mat eis eens ze sinn. Si schreiwen: « Cette
revendication rejoint nos idées selon lesquelles les
dispositifs d’aide et de soutien devraient étre
rapprochés des éleves et des enseignant.e.s dans les
écoles. »

Léscht 4 — CSV : Och d’CSV ass mat eiser
Fuerderung averstanen, schreiwe si dach: « Le CSV

demande, tout comme le SNE, qu'une équipe
pluridisciplinaire permanente soit mise en place au
niveau des campus scolaires dans I'Enseignement
fondamental. »

Super, et ass also kloer, no de Wale steet esou enger
Task-Force naischt méi am Wee, egal wéi eng Partei
den Educatiounsminister wéert stellen.

Eppes anescht, wat dem SNE/CGFP enorm vill um
Haerz lait, ass d’Héllef um Kand. Fir kénnen all Kand
gerecht ze ginn, muss all Kand déi néideg Héllef kréien,
déi him zousteet an dat schnell an ouni all ze groussen
administrativen Opwand. Mir brauchen e
Paradigmewiessel: D’Héllef um Kand muss un 1. Plaz
stoen, an net d’Prozedur.

Och bei de «Centres de compétences» muss
onbedéngt nogebessert ginn. An den Ae vum
SNE/CGFP si Kompetenzzentren namlech net just do,
fir Enseignanten ze coachen oder ze beroden. Nee, hir
Haaptmissioun misst et sinn, Kanner, déi besonnesch
Besoinen, Verhalensproblemer oder Léierdefiziter hunn,
mat hirem spezialiséierte Personal ze encadréieren an
opzefanken.

A wa fir e Kand de reguldre Schoulbesuch net méi
méiglech ass, da muss och eng temporéar Beschoulung
an deem adequate Kompetenzzentrum garantéiert
ginn.

c) E weidere wichtege Sujet de Moment ass
d’Alphabetisatioun op Franséisch.

Den SNE/CGFP ass sech der Sproocheproblematik zu
Létzebuerg bewosst an ass prinzipiell op fir eng
Flexibiliséierung vun der schoulescher Offer am
traditionelle 1&tzebuergesche Schoulsystem.

Den SNE/CGFP insistéiert awer och op eng serio,
onofhéngeg a wéitreechend Evaluatioun vum
Pilotprojet an dat warend senger ganzer Dauer.

Mee wéi stinn déi 4 gréisst Parteien zu désem Sujet?

Léscht 1 - LSAP : D’'LSAP steet dem Pilotprojet a
senger generaliséierter Aféierung positiv géintiwwer,
mécht dést awer och ofhangeg vun de Resultater vun
der Evaluatioun vum Projet, déi fir 2024 virgesinn ass.

Léscht 2 - DP : Och d’'DP wéllt dést Konzept an
deenen néchste Joren evaluéieren a generaliséieren.
D’DP mécht awer och drop opmierksam, dass et net
zu enger paralleller Alphabetiséierung vun zwou

Sproochen an engem Klassesall kénnt, mee dass dofir
zwee Enseignanten an zwee Klassesall gebraucht ginn.

Léscht 3 — Déi Gréng : Déi Gréng sinn der Meenung,
eng « ...modernisation de I'enseignement des langues
dans I'école traditionnelle luxembourgeoise » war
dréngend erfuerderich, an och wann eng déifgraifend
Evaluatioun noutwendeg ass, mengen si awer, dass déi
z&itno stattfanne misst.

Léscht 4 — CSV : D’CSV ka sech net kloer fir oder
géint de Projet ausschwétzen, esou laang nach keng
Evaluatioun dovunner gemaach ginn ass. Dés
Evaluatioun ass hirer Meenung no och indispensabel,
fir iwwert eng generaliséiert Aféierung kénnen ze
diskutéieren.

Den SNE/CGFP bleift bei senger Positioun, sech
désem Projet net ze verschléissen, mécht awer och
drop opmierksam, dass et Emmer nach eng ganz Rei
oppe Froe ginn. Et muss garantéiert sinn, dass bei
esou engem wichtege Sujet naischt iwwert de Knéi
gebrach gétt. Doriwwer eraus fuerdert den SNE/CGFP
bei enger eventueller generaliséierter Aféierung vun
enger Alphabetiséierung op Franséisch, dass all
d’Schoulen iwwert déi selwecht Ressourcen a Moyene
verflige mussen, wéi se och fir de Pilotprojet zur
Verfligung gestallt goufen. Dat muss eng Upassung
vum Contingent no uewe mat sech bréngen.

d) Net ganz nei awer dofir net manner wichteg
ass d’Fuerderung vum SNE/CGFP fir den
administrativen Opwand vun de Leit um
Terrain esou geréng wéi méiglech ze halen.

Mir ginn es net midd ze widderhuelen, dass d’Léierin
an de Schoulmeeschter sech erém musse k&nnen op
d’Kargeschéaft konzentréieren, an dat ass nun eemol
d’Schoulhalen. Dacks rutscht awer genee dés Tache
an den Hannergrond. Emmer méi grouss gétt den
administrativen Opwand, deen d’Enseignanten ze
meeschteren hunn.

Gesinn och déi 4 grouss Parteien, dass mir eis
Enseignanten hei onbedéngt mussen entlaaschten?

Léscht 1 - LSAP : D'LSAP wéllt op zousatzlecht
administratiivt Personal an de Schoule setzen, fir
d’Enseignanten ze entlaaschten.

Léscht 2 - DP : Och an den Ae vun der DP misst den
Aarbechtsopwand reduzéiert ginn. Am Sénn vun enger
Reduktioun vum Opwand maache si och drop

opmierksam, dass d’Funktiounen am Scolaria
permanent erweidert ginn.

Léscht 3 - Déi Gréng : Déi Gréng schwatze sech fir e
Sekretariat an de Schoulen aus.

Léscht 4 - CSV : D’CSV wielt de Wee vun enger «
professionalisation des comités d‘école ou la création
de directions par campus scolaire ou commune » a
setzen och op weidert administratiivt Personal.

Et berouegt den SNE/CGFP, dass d’Parteie gesinn, wéi
dréngend den Handlungsbedarf hei ass. Mir hoffen
allerdéngs just, dass all dat administratiivt Personal,
vun deem d’Parteie schwéatzen, dono och wierklech an
de Schoulen ukénnt, an net am administrative
Waasserkapp vun den Direktioune verschwénnt.

E lescht Thema, op dat ech nach wéilt agoen, ass
d’Gestioun vun eise Schoulen. De Modell vun engem
gewielte «Comité d’école» mat u senger Spétzt engem
President huet sech bewéert a funktionéiert op deenen
allermeeschte Plazen zur vollsten Zefriddenheet vun
den Enseignanten. Wéi mir et am Laf vun déser
Pressekonferenz verdaitlecht hunn, ginn et fir den
SNE/CGFP eng ganz Rei Chantieren am Schoulbetrib,
wou akuten Handlungsbedarf besteet a wou eppes
gemaach misst ginn, mee dozou gehéiert d’Gestioun
vun de Schoulen duerch e gewielte Schoulcomité mat
un der Spétzt engem President definitiv net. All Parteie
waren deemno gutt beroden, no de Walen nédischt um
Gestiounsmodell vun de Grondschoulen ze &nneren a
sech op déi Dossieren ze beschranken, wou
Handlungsbedarf besteet.

Mir soen lech merai fir Ar Opmierksamkeet,

Patrick Remakel
President vum SNE/CGFP

Patrick Remakel,
President SNE/CGFP

Betréfft Kotisatioun vum SNE fir 2024

Léif Kolleeginnen a Kolleegen,

Vun 2008 bis 2020 hu mir eis Kotisatioun konstant op 96 € d’Joer gehal,
dést obwuel an déser Zaitspan 8 Indextranchen erfall sinn. 2021 hu mir dunn
eng kleng Erhéijung op 115 € gemaach. Och 2021 an 2022 sinn erém zwou
Indextranchen erfall.

Eis « Assemblée des délégués » hat de 17. Mee 2022 beschloss, gemeinsam
mat der CGFP, eng Kotisatiounserhéijung fir 2023 ze maachen. Dés Erhéijung ass
awer net émgesat ginn, weder beim SNE, nach bei der CGFP, well deemools déi
wirtschaftlech Situatioun, charakteriséiert duerch eng staark Inflatioun, Krich a
Liwwerengpass, eis zur Decisioun bruecht huet, déi geplangten Erhéijung fir ee

Joer auszesetzen.

Eise Bilan ass doduerch Enn 2022 an déi rout Zuele geroden. Aktuell geet
d’Inflatioun zréck, et sinn dést Joer schonn 2 weider Indextranchen erfall a mir
komme leider net méi derlaanscht, eis Kotisatioun fir 2024 ze erhéijen.

Eis « Assemblée des délégués » huet den 13. Juni 2023 unanime beschloss, eis
Kotisatioun fir 2024 op 180 € festzeleeén. Dése Betrag begréift och d’Assurance
rc professionnelle an de Baitrag un d’CGFP, dee vun 35 op 50 € eropgesat gétt.
Mir weisen dorobber hin, dass dés Kotisatioun no der Erhéijung elo 15 € de
Mount ausmécht.

Eis Kotisatioun fir e Ménage, mat der Reduktioun fir den zweete Member, ass op
334 € festgeluecht. D’Kotisatioun fir eis pensionéiert Kolleegen klémmt op 85 €.

Mir hoffen op aert Verstandnis fir dés Kotisatiounsupassung, fir dass mir all eisen
Engagementer an Aktivitéiten am Interessi vun der Léierin an dem
Schoulmeeschter och déi ndchst Joren nokomme kénnen.

De Comité vum SNE

www.she.lu

Assermentatioun 2023

Den SNE/CGFP huet de frésch vereedegten Enseignanten gratuléiert an hinne vill Freed am Beruff
geweénscht.

syndicat
national des
enseignants

cgfp

Formation continue IFEN

Code: B1-a-84

Resilienz fur Lehrkrafte

Referentin / Formatrice

Bianca Kaminsky, Stressmentorin und Padagogin (www.biancakaminsky.com)

Zielsetzung / Objectifs

Wissen:
Die Teilnehmer:innen kennen ...
e zentrale Definitionen von Resilienz

¢ cin Resilienzmodell mit den sieben relevanten
Schutzfaktoren

e alltagsnahe Interventionen und Methoden zu
den Schutzfaktoren der Resilienz

e die Bedeutung von Resilienz flr die eigene
psychische Gesundheit

e verschiedene Faktoren, die die Entwicklung
von Resilienz férdern

e den Unterschied zwischen individueller
Resilienz und Teamresilienz, und wie beide
zusammenhangen und sich beeinflussen

Fahigkeiten:
Die Teilnehmer:innen sind in der Lage ...

e ihre eigenen Stressausloser zu reflektieren
und zu kennen

¢ verschiedene Bewaltigungstechniken fur den
Umgang mit Stressoren anzuwenden

e ressourcenorientiert zu denken und die
eigenen Starken bewusst anzuwenden

¢ resilienzstarkende Interventionen in inrem
Alltag austiben (u. a. zu Selbstregulation,
Akzeptanz und Selbstwirksamkeit)

Haltung:
Die Teilnehmer:innen ...

e entwickeln eine resiliente(re) Denkweise, um
Herausforderungen als Chancen zur
Weiterentwicklung zu begreifen

e fordern ihre Adaptivitat, um auf
Veranderungen und Unvorhergesehenes
flexibler und mit weniger Stress zu reagieren

e erkennen ihre eigene Rolle als resilientes
Vorbild fur ihre Schuler:innen

Inhalt / Contenu
— Standortbestimmung: Was ist Resilienz - und was nicht?

— Die sieben Schutzfaktoren der Resilienz: Kennenlernen eines Resilienzmodells und der
relevanten Schutzfaktoren

— Praktischer Bezug zur Resilienz und Stéarkung der sieben Schutzfaktoren: Das Modell des
Stressradars kennenlernen, Arbeit mit eigenen Stressen aus der schulischen Arbeit

— Ubung zur Starkung der Stresskompetenz im Akutfall
— Ubungen zu Selbstregulation und Akzeptanz
— Theorie und Praxis der Selbstwirksamkeit, Raum fur Selbstreflektion

— Wertschatzung als Schutzfaktor fur Lehrkréfte: Das Kollegium als Gesundheitsressource -
Theorie und Praxis

Arbeitsformen / Approche méthodologique

Impulsvortrag, Austausch zu zweit und im Plenum, Einzellbungen

Teilnehmer / Participants

Modalité : Présentiel
Nombre max. de participants : 25

Praktische Hinweise / Informations pratiques
Ordre/s d'enseignement: C1, C2-4, ES

Public cible : personnel enseignant et éducatif
Langue(s) : allemand
Organisation : SNE / CGFP

Date et heure / Termin

Date : le jeudi 9 novembre 2023 de 15 a 18 heures

Lieu : Syndicat National des Enseignants - SNE
- Salle des conférences

Inscription :

https://ssl.education.lu/ifen/descriptionformation?idFormation=285948

Formation continue IFEN

Code: D6-c-31

'We aren't dealing with ordinary machines
here' - Androiden, Kunstliche Intelligenz
und Transhumanismus im Kino

Referent / Formateur

Yves Steichen, Filmhistoriker am CNA

Zielsetzung / Objectifs

Savoirs :

Les participant/e/s connaissent les liens entre

cinéma, culture populaire et sphere politique.

Savoir-faire :

Les participant/e/s sont capables de:

— analyser la production cinématographique
dans son contexte historique

— déchiffrer les messages politiques et
idéologiques des films dans leur époque

— savoir illustrer une lecon/un cours a I'aide
d’extraits filmiques.

Attitudes :

Les participant/e/s sont amené/e/s a
appréhender le film comme outil de I'éducation
aux médias.

Yves Steichen

Inhalt / Contenu

Seit der Popularisierung des vom US-amerikanischen Unternehmen OpenAl entwickelten Chatbots
ChatGPT, der kunstliche Intelligenz einsetzt, um Nutzer/-innen moglichst zielgenaue Antworten auf
ihre Fragestellungen zu liefern, wird in der breiten Offentlichkeit wieder vermehrt tiber Kiinstliche
Intelligenz, Robotik und Transhumanismus disktutiert. Hoffnungen und Bedrohungsszenarien
scheinen sich dabei die Waage zu halten — Durchbrtchen in der Medizin, Wissenschaft und
Arbeitswelt steht die Befurchtung gegenuber, die Virulenz von Kinstlichen Intelligenzen und
Robotern kdnnte zur Verbreitung von Falschnachrichten, Leistungsabféllen im Bildungswesen und
sogar zur Machtibernahme der Maschinen flhren.

Ausgehend von Fritz Langs Dystopie Metropolis (1927) spielten Maschinenwesen, Androiden,
Klnstliche Intelligenzen und Supercomputer auch in der Kinogeschichte immer wieder eine
zentrale Rolle in fiktionalen Technikreflexionen und Zukunftsentwirfen. Am popularsten war (und ist)
dabei das Narrativ der Maschine, die auBer Kontrolle gerat und sich gegen ihre Schdpfer/-innen
wendet (bspw. in 2001: A Space Odyssey, Westworld, Blade Runner oder in der Terminator-
Franchise) — doch auch optimistischere Visionen wurden behandelt, in denen Klinstliche
Intelligenzen die Menschen in Liebes- und Familienbeziehungen unterstitzen (A.l. - Artifcial
Intelligence und Her).

Der Vortrag (in luxemburgischer Sprache) bietet einen Uberblick Uber die ambivalente Darstellung
von Androiden, Kunstlichen Intelligenzen sowie Transhumanismus im Kino, von den spé&ten 1960er
Jahren bis in die Gegenwart.

Arbeitsformen / Approche méthodologique

Présentation ponctuée par de nombreux extraits de films
La conférence sera suivie d’une discussion informelle pour:
- réfléchir en groupe sur le contenu présenté préalablement
- échanger des avis et des expériences

- établir et renforcer le contact entre les enseignant/e/s.

Teilnehmer / Participants

Modalité : Présentiel
Nombre max. de participants : 50

Praktische Hinweise / Informations pratiques

Ordre/s d'enseignement: C1, C2-4, ES
Public cible : personnel enseignant et éducatif
Langue(s) : luxembourgeois

Date et heure / Termin
Date : le mardi 21 novembre 2023 de 18h30 a 20h30

Lieu : Syndicat National des Enseignants - SNE
- Salle des conférences

Inscription :
https://ssl.education.lu/ifen/descriptionformation?idFormation=286163

Réckbléck an Ausbléck

Léif Kolleglnnen,

E Réckbléck op eis lescht an en Ausbléck op di nachst
Aktivitéit sinn de Sujet vun déser Rubrik am Bulletin.
Zénter méi wéi engem Joer sinn eis Eventer fir ALL
Kolleginnen vum SNE op, net némme fir d’Memberen
ab 55 Joer. An émmer méi méschen sech jonk
Gesiichter an de Publikum a fanne Gefalen un eisen
Organisatiounen. An dat ass gutt sou. Well genee wéi
fir d’Gesellschaft am Allgemengen ass et och fir e

Syndikat net gesond, seng Memberen a separat
Tirangen ze klasséieren: Fraen oder Manner, jonk oder
al, aktiv oder pensionéiert. Duerfir ass et flott, wann eis
Organisatiounen och reegen Zoulaf fannen.

E spezielle Bonbon literarescher Aart bidde mir den 13.

November un: de « Bistrot littéraire » mam Jemp
Schuster an der Prasentatioun vu sengem neie Buch
« Béischten ». Mir sinn alleguer gespaant, ém wéi eng
Béischten et sech do handelt.

INSPIRING WOMEN OF LUXEMBOURG

Past, Present and Future

Em staark Frae goung et bei eiser leschter Aktivitéit um
Siege vum SNE: Femmes pionnieres du Luxembourg.

« Fondée en 2016, cette association s’est donnée
comme mission de faire des expositions ou
publications sur des femmes pionnieres, visionnaires
ou méritantes du Luxembourg, et ceci dans tous les
secteurs ou domaines d’activité. Elle souhaite faire
connaitre ces femmes extraordinaires, partager leur
histoire et rendre visible leur contribution a la société
luxembourgeoise et a son développement. »
(https://www.femmespionnieres.|u)

D’Associatioun “Femmes pionniéres du Luxembourg”
ass responsabel fir e Film, deen am Ufank vum Joer
erauskomm ass a schonn op ville Plazen am Land
gewise gouf: den Documentaire “INSPIRING WOMEN
OF LUXEMBOURG, Past, Present and Future.

De Film vun eppes méi wéi 40 Minutte fankt u mat
kuerze Portraiten vu 4 Fraen, déi an der
Vergaangenheet fir Létzebuerg eng grouss Roll gespillt
hunn: D’Aline Mayrisch- De Saint-Hubert (Fraerechtlerin

a Philantropistin)), Marguerite Thoma-Clement (€ischt
Deputéiert an der Chamber), Grande-Duchesse
Charlotte (Groussherzogin) an Anise Koltz (Dichterin a
Schréftstellerin).

Et geet weider mat 4 Fraen, deenen hiert Wierken eis
Geéigewaart beaflosst: Dr. Marie-Paule Molitor-Peffer
(Prasidentin vum Planning familial), Colette Flesch
(Sportlerin, Politikerin an éischt Buergermeeschtesch

vun der Stad Létzebuerg), Désirée Nosbusch
(Schauspillerin), Lea Linster (Starek&chin).

Zum Enn vum Film komme 4 jonk Fraen zu Wuert;
4 Fraen, déi fir d’Zukunft stinn: Christine Majerus
(Cyclistin), Lea Schroeder (Kénschtlerin), Anna
Schleimer (Mieresbiologin) a Vicky Krieps
(Schauspillerin).

Wat waren d’Motiver vun der
A.s.b.l. Femmes pionniéres
du Luxembourg, dése Film ze
verwierklechen?

Fir d’éischt geet et mol ém de Beitrag vun de Fraen zur
Geschicht vu Létzebuerg; eis national DNA duerch
aussergeweinlech Fraen ze erklaren. Da goung et
dorém, aussergewéinlech Fraen aus der
Vergaangenheet, der Géigewaart an der Zukunft ze
beschreiwen; hire Parcours, hiert Wierken an hire
Message ze valoriséieren an doduerch hiere Baitrag zur
Létzebuerger Gesellschaft an hierer Entwécklung ze
weisen. Doduerch sollen si eng Inspiratiounsquell fir
Fraen aus der jonker Generatioun ginn.

Wait iwwer 50 Frae stounge fir de Film zur Auswiel;
Fraen, déi souwuel en aussergewéinleche Parcours wéi
och eng aussergeweéinlech Ausstralung haten an hunn.
Fraen, déi duerch hir Aktioun an hir Iwwerzeegung
innovativ sinn, hieren Zaitalter markéiert hunn an
zukUnfteg Generatiounen inspiréieren.

No enger kuerzer Aféierung an de Film vum Joélle
Letsch, der Prasidentin vun “Femmes pionnieres du
Luxembourg” gouf de Film zesumme gekuckt. Ganz
houfreg waren déi verantwortlech vum Groupe de
Travail “sne-seniors”, 2 vun den “Inspiring Women of
Luxembourg” am Publikum ze begréissen: d’Lea
Linster an d’Anna Schleimer. Déi 2 Dammen hu sech
natierlech bereet erklaert, op d’Froe vum Publikum ze
antweren, dést op eng ganz perséinlech an humorvoll
Aart a Weis. Genee sou interessant waren
d’Informatiounen vum Joelle Letsch, wéi et iwwerhaapt
zur Realisatioun vun désem Film koum.

De flotten an informativen Owend goung no knapp
zwou Stonnen mat engem Maufel Rieslingspaschtéit,
enger Kippche Crémant an enger schneekeger
Madeleine op en Enn.

« Bistrot littéraire »

Animateur: De Schréftsteller Jemp Schuster
an d’Musikerin Claire Parsons

Zilgrupp: all Membere vun SNE an hir/e
Conjoint/e; Prioritéit fir Memberen ab 55 Joer

Dauer: 90 min + X; wahrend dem Spektakel
offréiert den SNE d’Gedrénks an d’Tapas

Datum: Méindeg, den 13. November um 18h00

Plaz: « Le Bovary, bistrot littéraire »,
1, rue Laroche, L-1918 Lé&tzebuerg-Weimesch-
kierch (Bus: Ligne 4 / Parking 50m.)

Zuel: max 30 Persounen

Umeldung: events@sne.lu oder 48 11 18-1
virum Méindeg, 6. November em 16h00.

(D’Participanté kréie per Mail eng
Confirmatioun; eng Waardeléscht gétt
gefouert.)

Andeem ee sech fir dés Aktivitéit umellt, ass
een automatesch averstanen, dass een op eng
Foto am Bulletin oder op den elektronesche
Saite vum SNE/CGFP ka gesi ginn.

Jemp Schuster

De Jemp Schuster liest

aus sengem neie
Roman BEISCHTEN.
(Verlag KREMART
2023). E stellt sech an
d’Rei nieft déi zwéin
aner Romaner:
Bluttséffer (2020) an

Ouereschléffer (2021). Et

ass awer eng ganz nei
Geschicht.

An deem klengen Eisleker Duerf, zu Kromber,

geschéien an de Joren 1942 bis 1949, Saachen, déi
am beschte keen dobausse gewuer gétt. Wat
anerwaerts einfach énnert den Teppech gekiert géif
ginn, 18it hei nach e bé&sse méi déif begruewen.

Claire Parsons

Zanter hirem éischte Préis um “Luxembourg Music
Awards” am Joer 2019 ass d’Claire Parsons
international als Jazz-Gesangsoalistin, Instrumentalistin
a Komponistin bekannt a gefrot.

2020 huet si hire Studium am Jazz Gesang mat engem
Master um Conservatoire Royal zu Bréissel ofgeschloss
an ass zanterhier, als fraischaffend Musekerin, op villen
nationalen an internationale Buinen a Festivaler ze
gesinn an ze héieren.

© Fotos : Michele Turpel, Lynn Theisen

Newatelies,

Den SNE/CGFP invitéiert
Komm mat an de Kino!

Den SNE/CGFP invitéiert seng Memberen mat hire
Kanner oder Enkelkanner an de Kino: ... Wish ....

No der Virstellung kréien déi jonk Visiteuren eng
Iwwerraschungstiitchen.

Zilgrupp: all Membere vum SNE/CGFP
mat hire Kanner (ab 3 Joer)
De Film ass op Daitsch.

Sonndes, den 3. Dezember 2023
um 14h00

Zuel: limitéiert, déi éischt si vir.

Prais: gratis

Umeldung: events@sne.lu

Bei der Reservatioun w.e.g. &re Numm uginn a wéi
vill Erwuessener (1 oder 2) a Kanner derbai sinn.

Dir kritt eng Bestétegung, datt Ar Plaze reservéiert
sinn.
D'Ticketen kritt dir op der Plaz.

Kommt w.e.g. 30 Minutten virun der Virstellung an
de Kino.




Buchtipp

Auteur : Vanessa Schetgen

Mai Buchtipp,
deen dés Kéier keen ass ...

Et ass den Dag virun der Deadline, ech muss mai
Buchtipp also haut schreiwen, fir dass en nach
an de Bulletin kénnt. Ech hat d’Buch och schéi
brav an der Vakanz gelies, mee séit der Rentrée
sinn ech net dozou komm, de Buchtipp dann
och ze schreiwen.

Weisou?
Ech si midd.

Schonn? 4 Wochen no der grousser Vakanz?
Jo.

Ech hunn dés Rentrée als ustrengend empfonnt.
Méi wéi soss. An ech weess iergendwéi net
richteg wéisou. Ech weess net wierklech wat
anescht ass ewéi soss, mee ech mengen, ech si
mat deem Gefill net eleng.

Ginn ech méi al? Hunn ech manner Gedold? Sinn
d’Kanner méi opgedréint? Ass et méi Aarbecht
no der Schoul? Vldicht ass et och e bésse vun
allem.

Vldicht sinn et awer och déi Kanner, déi esou vill
méi braichten, wéi dat wat ech hinne ka ginn.

Vlaicht sinn et all déi Stonnen u Concertatioun an
deenen ee sech beréit, Problemer beschwatzt,
probéiert fir Léisungen ze fannen, ... an dann ass
et awer net genuch.

Vldicht sinn et all déi Rapporten an e-Mailen déi ee
schreiwe muss, Rappellen, déi ee lancéiere muss an
all déi Klengegkeeten, déi ech mer émmer op all
Zort vu Post-it notéieren, fir dann awer d’Hallschent
ze vergiessen.

Villdicht sinn et all déi grouss Projeten, déi op
offizieller Sait ausgeschafft ginn, mat schéine
Wierder dekoréiert, gutt verpak a gutt verkaf... an
déi vill Ongewéssheeten, déi dat awer mat sech
bréngt.

Mee zeréck zu mengem Buchtipp, deen et jo
eigentlech hatt solle sinn. « 99 Tipps: den
Schulalltag meistern ». Passend fir d’Rentrée, hat
ech mer geduecht. « Tipp 1: Sorgféltig Buch fuhren.
Tipp 28: Volle Aufmerksamkeit sichern. Tipp 46:
Curriculum entspannt erfullen. »

Mee kann ech haut wierklech e Buchtipp schreiwen,
an deem ech erklaren, wéi ee
Standardfomuléierungen notze kann (Tipp 77), fir
gutt duerch den Alldag ze kommen, wa mer
eigentlech ganz aner Saache brauchen? Wann et
esou Vill aner Chantiere ginn?

Nee, dés Kéier net. Dés Kéier gétt et kee Buchtipp.
Mee vldicht ass haut och einfach just ee vun deenen
Deeg ... .

Allez, den nachste Buchtipp kénnt bestémmt.

D’Vanessa Schetgen

ass Enseignante am Cycle 2
an der Gemeng Hesper

an éischt Vize-Presidentin
vum sne/cgfp.

